
ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓ 

ᑐᓴᕐᑕᐅᑎᑦᓯᕗᖅ ᓯᕗᓪᓕᐹᓂᒃ ᑲᑎᖕᖓᔨᑖᒥᓂᒃ 

 

ᑰᑦᔪᐊᖅ, ᔪᓓ 4, 2024 – ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓ ᓇᑯᕐᓴᖁᖅ ᑐᓴᕐᑎᓯᒋᐊᒥᒃ ᓂᕈᐊᕐᑕᐅᓂᕕᓂᖏᓐᓂᒃ 

ᓯᕗᓪᓕᐹᑦ ᑲᑎᖕᖓᔨᖏᑦᑕ. ᑖᓐᓇ ᓇᓗᓀᕐᓯᔪᖅ ᐊᖏᔪᒥᒃ ᐊᓪᓗᕆᐊᕐᓂᒥᒃ ᓇᒻᒥᓂᖅ ᐊᐅᓚᑦᓯᓂᕐᒧᑦ ᐊᒻᒪᓗ 

ᐱᐅᓯᒋᐊᕆᓂᕐᒧᑦ ᐱᒍᑦᔨᓂᕐᓂᒃ ᐱᐊᕋᕐᓅᓕᖓᔪᓂᒃ, ᐅᕕᒃᑲᓅᓕᖓᔪᓂᒃ ᐊᒻᒪᓗ ᐃᓚᒌᓅᓕᖓᔪᓂᒃ ᓄᓇᕕᒻᒥ. 

ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓ, ᑐᑭᓕᒃ “ᓄᓇᕕᒻᒥᐅᑦ ᐃᓚᒌᑦ ᐊᑦᑕᓇᕐᑐᒦᖕᖏᑑᕕᖓ,” ᑐᓂᒪᔪᖅ ᑲᑎᑎᓯᒪᔪᓂᒃ 

ᐱᒍᑦᔨᓂᖃᕐᓂᒧᑦ ᑐᖕᖓᕕᓕᓐᓂᒃ ᐃᓄᑐᐃᓐᓀᑦ ᐃᓗᕐᖁᓯᖓᓂᒃ. ᓄᑖᑦ ᓂᕈᐊᕐᑕᐅᖃᒻᒦᑦ ᑲᑎᖕᖓᔩᑦ ᐃᓚᖃᕐᖁᑦ 

ᖃᐅᔨᒪᔭᐅᑦᓯᐊᑐᓂᒃ ᓯᕗᓕᕐᑎᓂᒃ ᐃᓄᑐᐃᓐᓀᑦ ᓄᓇᓕᖏᓐᓂᑦ ᐱᓯᒪᔪᓂᒃ, ᐊᑐᓂᑦ ᓇᑦᓴᓯᔪᑦ ᐊᖏᔪᒻᒪᕆᒻᒥᒃ 

ᐱᓇᓱᐊᕐᓯᒪᓂᕐᒥᒃ, ᐃᓗᕐᖁᓯᕐᒥᒃ ᑐᑭᓯᒪᑦᓯᐊᓂᕐᒥᒃ ᐊᒻᒪᓗ ᑐᓂᒪᓪᓚᕆᓐᓂᒥᒃ ᖃᓄᐃᖕᖏᓯᐊᕐᓂᖏᓐᓄᑦ ᓄᓇᕕᒻᒥᐅᑦ. 

ᑲᑎᖕᖓᔩᑦ: 

• ᑲᑎᖕᖓᔩᑦ ᐊᖓᔪᕐᖄᖓ: ᒥᓂ ᑯᔩ 

• ᐊᖓᔪᕐᖄᑉ ᑐᖓᓕᖓ: ᑖᓕ ᒥᐊᓱ 

• ᑮᓇᐅᔭᓕᕆᔨ: ᐋᓚᓯ ᐋᕐᖓᖅ 

• ᐊᓪᓚᑎ: ᒫᑭ ᐃᒪᕐᓚᒃ 

• ᑲᑎᖕᖓᔩᑦ:  

o ᑖᓂᐊᓕ ᐅᐃᑖᓗᑦᑐᖅ 

o ᐃᓓᓴ ᐁᑭ 

o ᓕᓐ ᒧᐊᖃᐅᔅ 

o ᓯᐊᔭ ᐴᓐ 

 

ᒥᓂ ᑯᔩ, ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓᑕ ᑲᑎᖕᖓᔨᖏᑦᑕ ᐊᖓᔪᕐᖄᖓ, ᐅᖃᓚᐅᕐᑐᖅ ᖁᕕᐊᓱᒻᒪᕆᓐᓂᖏᓐᓂᒃ: 

"ᐅᐱᓐᓇᐳᖅ ᓯᕗᓕᕆᐊᒥᒃ ᑖᒃᑯᓂᖓ ᐱᓯᑎᒻᒪᕆᓐᓂᒃ ᐱᓇᓱᐊᖃᑎᒌᑦᑐᓂᒃ. ᑐᓂᒪᕗᒍᑦ ᑫᓪᓗᑐᐃᓂᕐᒧᑦ 

ᐱᕙᓪᓕᐊᑎᑦᓯᓂᕐᒥᒃ ᐊᕙᑎᒥᒃ ᐃᓄᑐᐃᓐᓀᑦ ᐃᓪᓕᕆᔭᖏᑦ ᐱᐅᓯᑐᖃᖏᓪᓗ ᓯᕗᓪᓕᐸᐅᑦᔭᐅᕕᒋᓚᖓᔭᖓᓂᒃ 

ᐊᔪᐃᓐᓇᓂᑦᑎᓄᑦ. ᐱᓇᓱᐊᕐᑕᕗᑦ ᐱᒋᐊᓯᓕᑌᓐᓇᑐᖅ ᐊᒻᒪᓗ ᑲᑦᓱᙰᑦᑑᕗᒍᑦ ᓯᕗᓂᑦᓴᓕᐅᕐᓂᒥᒃ ᓄᓇᕕᒻᒥᐅᑦ 

ᐃᓚᒌᑦ ᐃᑉᐱᓂᐊᕕᒋᓚᖓᔭᖓᓂᒃ ᓴᐳᑦᔭᐅᓂᕐᒥᒃ ᐊᒻᒪᓗ ᐱᔪᓐᓇᓂᕐᑖᓂᕐᒥᒃ." 

ᒣᓇ ᐴᓐ, ᓄᓇᕕᒻᒥ ᐃᓚᒌᑦ ᐸᐸᐅᕕᖓᑕ ᑲᒪᔨᒻᒪᕆᖓ, ᐅᖃᓚᐅᕐᑐᖅ ᖁᕕᐊᓱᒻᒪᕆᓐᓂᒥᓂᒃ: "ᓂᕈᐊᕐᓂᖅ ᓯᕗᓪᓕᐹᓂᒃ 

ᑲᑎᖕᖓᔨᑦᑎᓂᒃ ᐱᒻᒪᕆᐊᓗᒃ ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓᓄᑦ. ᑖᒃᑯᐊ ᑐᓂᒪᑦᓯᐊᑐᐃᑦ ᓯᕗᓕᕐᑏᑦ ᐅᕙᑦᑎᓂᒃ 

ᑕᓯᐅᕐᓯᓚᖓᔪᑦ ᐱᔭᕆᒐᓱᑦᑕᑎᓐᓂ ᐱᓇᓱᐊᕐᓂᒥᒃ ᐃᓗᕐᖁᓯᒃᑰᑐᓂᒃ ᐊᒻᒪᓗ ᐊᑑᑎᖃᑦᓯᐊᓱᑎᒃ ᐱᒍᑦᔨᓂᕐᓂᒃ. 

ᓯᕗᓕᕐᓂᖏᑦ ᐊᒻᒪᓗ ᓯᕗᓂᕐᒧᑦ ᑕᑯᓐᓇᓂᖏᑦ ᐊᓐᓂᓇᓪᓚᕆᑦᑐᑦ ᑲᔪᓯᑎᓪᓗᑕ ᐱᕙᓪᓕᐊᑎᑦᓯᓂᕐᒥᒃ ᐊᒻᒪᓗ 

ᐊᖏᓕᒋᐊᕆᓂᕐᒥᒃ ᐱᓇᓱᐊᕐᑕᑎᓐᓂᒃ." 

ᔨᐊᓂᕗ ᒪᓂᖅ-ᐅᐊᑦᑭᓐᔅ, ᑲᒪᔨᒻᒪᕆᖓ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ, ᐅᖃᓚᐅᕐᑐᖅ: "ᑖᓐᓇ ᐊᓪᓗᕆᐊᕐᓂᒪᕆᒃ 

ᓇᒻᒥᓂᖅ ᐊᐅᓚᓂᕐᒧᑦ ᐅᕕᒃᑲᓂᒃ ᐃᓚᒌᓂᓪᓗ ᐱᒍᑦᔨᓂᕐᓂ. ᓄᑖᑦ ᑲᑎᖕᖓᔩᑦ ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓᓂᒃ 

ᑐᓂᒪᑦᓯᐊᑎᑦᓯᓚᖓᔪᑦ ᐱᔭᕆᒐᓱᑦᑕᖓᓄᑦ ᓴᐳᑦᔨᓂᕐᒧᑦ ᓄᓇᕕᒻᒥᐅᓂᒃ ᐃᓚᒌᓂᒃ ᐃᓄᑐᐃᓐᓇᓅᓕᖓᓪᓚᕆᑦᑐᑯᑦ 

ᐱᓇᓱᐊᕐᓂᑯᑦ. ᕿᓚᓈᕐᖁᒍᑦ ᑕᑯᓛᕆᐊᒥᒃ ᐱᐅᔪᒥᒃ ᓱᕐᕃᓂᕆᓛᕐᑕᖓᓂᒃ ᓯᕗᓕᕐᓂᖏᑦᑕ." 

ᒫᓐᓇ ᐱᕙᓪᓕᐊᓂᕐᒥᓂ, ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓ ᐱᒋᐊᕐᑎᓯᓚᐅᕐᑐᖅ ᐊᒥᓱᒐᓚᓐᓂᒃ ᐆᑦᑐᕋᐅᑎᓂᒃ 

ᐱᓇᓱᐊᕐᓂᓂᒃ ᐊᑦᔨᒌᖕᖏᑐᓂ ᓄᓇᓕᓐᓂ. ᑖᒃᑯᐊ ᐱᓇᓱᐊᕐᓃᑦ ᐋᕐᕿᓱᕐᑕᐅᒪᔪᑦ ᐃᓄᑐᐃᓐᓇᓄᑦ 

ᐃᓄᑐᐃᓐᓇᓅᓕᖓᑦᓱᑎᓪᓗ, ᐱᒻᒪᕆᐅᑎᑦᓯᖏᓐᓇᕋᓱᐊᕐᓱᑎᒃ ᐊᒻᒪᓗ ᓈᒻᒪᓈᕐᑎᓯᒐᓱᐊᕐᓱᑎᒃ ᑭᖕᖒᒪᒋᔭᖏᓐᓄᑦ 

ᓄᓇᕕᒻᒥᐅᑦ. 

ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓᑕ ᑲᑎᖕᖓᔨᖏᑦ ᐱᔭᑦᓴᖃᓚᖓᔪᑦ ᐱᒻᒪᕆᒻᒥᒃ ᑕᓯᐅᕐᓯᓂᕐᒥ ᑎᒥᐅᔪᒥᒃ ᐃᒻᒥᓂᕿᓗᓂ 

ᑎᒥᐅᔪᖕᖑᕋᓱᑦᑎᓗᒍ ᑐᖕᖓᕕᖃᓪᓚᕆᓪᓗᓂ ᐃᓄᑐᐃᓐᓀᑦ ᓇᒻᒥᓂᖅ ᐊᐅᓚᑦᓯᓂᖓᓂᒃ. ᓯᕗᓕᕐᓂᖏᑦ 

ᑐᖕᖓᕕᑦᑖᑎᑦᓯᓚᖓᔪᑦ ᐊᒻᒪᓗ ᑕᓯᐅᕐᓯᒍᑎᑖᕐᑎᓯᓗᑎᒃ ᐱᑕᖃᕆᐊᓕᓐᓂᒃ ᑲᔪᓯᑦᓯᐊᓂᖓᓄᑦ ᐊᒻᒪᓗ 

ᐊᑯᓃᕈᓐᓇᓂᖓᓄᑦ ᑖᑦᓱᒪ ᐱᒋᐊᕐᑎᑕᐅᔫᑉ.  

 

ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓ ᐃᓂᐅᓚᖓᔪᖅ ᑲᑎᑎᓯᒪᔪᓄᑦ ᐱᒍᑦᔨᓂᕐᓄᑦ ᐱᐊᕋᕐᓅᓕᖓᔪᓄᑦ, ᐅᕕᒃᑲᓅᓕᖓᔪᓄᑦ, 

ᐊᒻᒪᓗ ᐃᓚᒌᓄᑦ ᓄᓇᕕᒻᒥ. ᓴᐳᑦᔨᔭᐅᑦᓱᓂ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᓄᑦ, ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓ 

ᑐᕌᕐᑕᓕᒃ ᐱᒍᑦᔨᓂᕐᒥᒃ ᐃᓄᑦᑎᑐᑦ ᐅᖃᐅᓯᒃᑯᑦ ᐃᓄᑐᐃᓐᓇᓄᑦ ᐊᐅᓚᑕᐅᓗᓂ, ᐃᓄᑐᐃᓐᓀᑦ ᐊᐅᓚᑦᓯᔩᑦ 

ᑐᑭᑖᕐᑎᓚᕆᐅᑎᓪᓗᒋᑦ. ᑖᓐᓇ ᐱᓇᓱᐊᕐᓂᖅ ᐃᑉᐱᒋᔭᐅᖁᔨᓗᐊᖕᖑᐊᑐᖅ ᓇᒻᒥᓂᖅ ᐊᐅᓚᓂᕐᒥᒃ ᐊᒻᒪᓗ 

ᐃᓗᕐᖁᓯᒃᑰᓂᕐᒥᒃ ᐃᓘᓐᓇᓕᒫᖓᒍᑦ ᐅᕕᒃᑫᑦ ᐊᒻᒪᓗ ᐃᓚᒌᑦ ᐱᒍᑦᔭᐅᓂᖏᑦᑕ. 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᕗᑦ ᓄᐃᑕᐅᓚᐅᕐᓯᒪᑦᓱᑎᒃ 1978-ᒥ ᔦᒥᓯ ᐯ ᑯᐯᒃᓗ ᑕᕐᕋᖓᓂ 

ᐊᖏᖃᑎᒌᒍᑎᒧᑦ ᑲᒪᒋᔭᑦᓴᖃᕐᓱᑎᒃ ᑯᐯᓕᒫᑲᓵᑦᓯᐊᒥᒃ 55 ᐃᑳᖓᔫᑉ ᖁᓛᓃᑦᑐᒥᒃ ᐱᒍᑦᔨᓱᑎᒃ ᐃᓗᓯᓕᕆᓂᕐᒥᒃ 

ᐃᓄᓕᕆᓂᕐᒥᓗ ᐱᒍᑦᔨᐅᑎᑎᒍᑦ ᓄᓇᓕᓐᓂ ᖁᓕᓪᓗ ᓯᑕᒪᓪᓗᓂ (14) ᓄᓇᖃᕐᑐᓂᒃ. 

ᑐᓴᕐᑎᓯᔪᑦ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

ᑐᑭᓯᒋᐊᑦᓯᐊᕈᒪᒍᕕᑦ: ᑳᑎᓖᓐ ᐴᓓᓐ 

 ᑐᓴᐅᒪᖃᑦᑕᐅᑎᓂᓕᕆᔨ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

 Kathleen.poulin.rr17@ssss.gouv.qc.ca 

 

 

 


